KERKIME GJUHESORE, Il

BARDHUL TODA

PROCESI METAFORIZUES TEK AJKUNA KJAN OMERIN, (Eposi
i Kreshnikéve)!

Argumenti i poemés:
Ajkuna, kar merr vesht, se ia kishin vra djalin, nget tu vorri e shfren
dhimbén e vet tue bisedue me té si t’a kishte gjallé.

Legjenda shqiptare, ka udhétuar né shekuj e shekuj, me até gjalléri dhe
origjinalitet, pothuajse gé nga koha e ngjizjes sé kétij populli, tradités dhe
kulturés shoqérore té kultivuar prej tij dhe té ngjarjeve té ndryshme, gé tashmé
e kané shogéruar deri mé sot. Edhe pse pér fat jo shumé pozitiv té kulturés
soné kombétare, sa i pérket dokumentimit té voné té gjuhés sé shkruar,
gjithsesi, nga casti gé ajo nisi t& mbetej né letér, rierdhi né skenén e historisé
sé kombit, edhe e kaluara e ngjarjeve té kétij populli, nga thellésia e pa
humbur edhe pse e largét né hark kohor.

Kjo éshté njé déshmi reale dhe e pamohueshme, pér ekzistencén jo
vetém té gjuhés shgipe me térésiné e elementeve té saj, por dhe i realitetit
historik, pavarésisht shkruar herét a voné né letra, né krahasim me gjuhé té
tjera té fginjéve tané, e cila nuk e ka zbehur aspak té kaluarén e mbetur né
memorien e njé populli, me njé kulturé gjuhésore t& admirueshme, me té gjithé
elementét, jo vetém gjuhésoré, por dhe ato figurativé letrar, duke shpalosur
rrezatimin kulturor mé se té kultivuar, dhe aspak té zbehur.

Tek “Ajkuna kjan Omerin”, nuk kemi thjesht njé rréfim, por kemi
elementé gjuhésoré té gérshetuar me stil poetik, ku figuracioni spikat, dhe
krijon marrédhénie komunikimi me lexuesin, elementé té cilét jané ndérthurur
shumé miré né fushén semantike, dhe té futin né botén e ngjarjes po me até
realitet, si t& pérjetohej né cast. Metaforizimi nuk éshté i rrallé, por dhe as i
dendur. Ai éshté hedhur bukur, pérshtatur né koherencé me zhvillimin e
ngjarjes sé trajtuar né té, gé tregon jo vetém pér njé sens stilistik té
géndrueshém, por mbi té gjitha, tregon dhe faktin, gé stilistika e pérdorur, si
funksion i kanalit pér té transmetuar mesazhin, nuk éshté aspak i rastésishém.

Drita d dalé e drité s’po ban,
Ka lé dielli e nu’ po xé

! Marré nga “Visaret ¢ Kombit” Véllimi II, Kangé Kreshnikésh dhe Legenda,
Tirané, 1937.

Pra drita nuk po bén drité, dhe dielli né kété cast, edhe pse ka dalg,
nuk po ngroh. Kemi njé stil shumé té gjetur metaforik, brenda zhvillimit té
ngjarjes. (Jemi né castin kur babai éshté duke varrosur té birin e vraré). Me
ané té kétyre metaforave, jepet garté pasqyrimi i komunikimit t€ gjendjes
shpirtérore té prindit, dhe na bén mé té afért, deri né futjen thellésisht né botén
shpirtérore té kétij prindi. Eshté lidhja semantike ajo e cila e pérforcon
pérfytyrimin e gjendjes sé réndé emocionale, gjé qé pér lexuesin béhet mé e
garté dhe mé prekése. Ordeni dhe Ricardi né “The meaning of meaning”
cilésojné: -“Semantika, nuk éshté vetém fushé e gjuhétarit, ajo ka edhe njé
ané psikologjike. Semantika shfaq edhe njé aspekt filozofik e logjik™. Kété
lidhje midis kétyre elementéve natyrisht gé e ka sjellé rapsodi me stilin e tij,
pér té cilin prof. dr. Xhevat Lloshi thekson: - vegantia gé pérftohet nga prania
e organizimit dytésor(qé éshté stilistika), nuk u pérket mjeteve ve¢ e veg, por
térésisé gjuhésore.

Nuk mund té themi né kété rast, gé ky éshté njé model tipik i autorit né
rrafshin stilistik té tij, pasi pér kété duhet njé studim pér vecantingé e tij
stilistiko-artistike, por ajo qé mbetet domethénése, éshté fakti gé gjuha shqipe
me strukturén e saj, vjen e sigurt me vlerat e njé gjuhe té kompletuar né
figuracion metaforik té té shprehurit. Prof. dr. Xhevat Lloshi vazhdon:

-Organizimi dytésor pérgjithésisht nuk pérvetésohet vetiu, nuk
pérfshihet né pérdorimin automatik, por thithet bashké me njé kulturé té
caktuar dhe lidhet me pérpunimin e shijes gjuhésore.*

Metafora, vjen nga gregishtja -uetapopd (metaphore), gé do té thoté,
tejbartje, transport. Pérdorimi i saj si gjetje figurative, éshté cilésuar nga
grekét e lashté, si mbretéresha e tropeve.

Metafora né librat shkolloré, pér efekt shpjegimi té thjeshtézuar, jepet si
krahasim pa lidhézén -si-, ose nga disa éshté quajtur dhe njé krahasim i
shkurtuar, ku shprehet vetém pjesa e dyté. Porse nga studiues té tjeré, metafora
éshté pércaktuar bartje kuptimi, zévendésim i njé kuptimi nga njé tjetér.

Metafora letrare ka lindur nga metafora gjuhésore, si efekt i transportit
né bazé té njé ane té ngjashmérisé. p.sh. nga gryké njeriu, kemi gryké mali,
gryké shisheje, etj. Pér té hedhur poshté kété shpjegim té gabuar, gé metafora
éshté krahasim pa lidhézén -si-, na vjen né ndihmé njé shembull nga poezia e
mjeshtérit té figuracionit letrar né pérgjithési, dhe té metaforave né veganti, sic
éshté Ndre Mjeda:

Ku fillojné kufijté me gegét,

? Shezai Rrokaj, Strukturalizmi klasik né gjuhési, shulu, Tirané 2002, f. 169.

% Xhevat Lloshi, Stilistika e gjuhés shqipe dhe pragmatika, Albas, Tirané 2005,
Ribotim 2012, f. 8.

* Xhevat Lloshi, Stilistika e gjuhés shqipe dhe pragmatika, Albas, Tirané 2005,
Ribotim 2012, f. 8.

Rrojné dy cika dhe nji nané,
Qershi té lidhuna nji deget.
Pra kétu kemi njé krahasim pa lidhézén -si-, por nuk kemi metaforg.
Né vazhdim te “Ajkuna kjan Omerin”, kemi vargun:
Vec se zanat tue lotue.

Metaforizimi né kété rast, é&shté i lidhur ngushté me mistikén
konceptuale té kohés, ku né Eposin e Kreshnikéve, zanat si figuracion, jané
shumé té pérmendura.

E téré vepra éshté né dialektin e gegérishtes, kohé, ku njésimi i gjuhés
mbaré kombétare, nuk ka ekzistuar. Por, “dialekti nuk éshté rrjedhojé e
pazgjidhshme e shtrirjes gjeografike. Dallimet gjuhésore nuk i prodhon
largésia vetvetiu, por dobésimi i kontakteve™. Ky rezultat, éshté i lidhur
ngushté me faktorin historik t€ vendit, t€ zhvillimit t¢ ngjarjeve, ndaj dhe
pashmangshméria e pérdorimit té kétij dialekti, éshté rezultat i dy
argumenteve té mésipérm, ku vec¢ faktorit historik, vendi i zhvillimit té
ngjarjeve, na lidh edhe me autorin, i cili pérshkruan ngjarjet e bujshme té
vendit, apo krahinés, ngjarje té cilat kané mbetur né memorien e njé
komuniteti, dhe pér nga vlerat historike, patriotike, fisnike etj. jané ngjarje té
cilat transmetojné njé mesazh té fugishém té karakterit, forcés, géndresés,
guximit, por dhe té dhimbjes, duke pércuar tek brezat me ané té elementéve
gjuhésoré, trashégiminé e tradités pozitive. Pikérisht, né kété rast, autori me
ané té elementit metaforik, ka nxjerré né pah stilistikisht, dhimbjen né kété
episod, duke véné né plan vajtues edhe zanat. Ansambli harmonik né térésiné
e kategorive gjuhésore, éshté né koherencé me formén dhe strukturén.

Miré bylbylat djalin po e vajtojné

Edhe né kété varg, metafora éshté né té njéjtén linjé té pérshkrimit té
situatés, me ané té sé cilés, gjéma gé ka ndodhur, éshté kaq e ndjeré edhe né
shpendét e pyllit, ashtu si dhe te figura mistike e zanave.

Metafora gjuhésore né kété rast, me ané té kuptimit dytésor(stilistikés),
pér té pérforcuar kété gjendje, ka marré karakter letrar, me ané té sé cilés,
autori kérkon té shprehi dhimbjen gé ndjen Mujo, babai i djalit, edhe pse né
kontekstin sipérfagésor, ai e pérshkruan até té forté, duke u pérmbajtur para
késaj dhimbjeje té humbjes sé té birit.

Pra, metaforizimi i bylbylave, na sjell né njé organizim té ri, té vecanté,
mé té ploté, por dhe mé té pasur nga ana gjuhésore.

Zhurmé n’konak nuk due me m’ba,

Duke gené né té njéjtin kah té vetépérmbajtjes sé Mujos, jemi né ¢astin
kur ai éshté kthyer né shtépi. Me pérdorimin e fjalés -zhurmé-, pér element
metaforik, né vend té fjalés vajtim, ose kujé, si¢c dhe njihet né pérdorimin e té

® André Martinet, Elemente té gjuhésisé sé pérgjithshme, DITURIA Ribotim i
treté, Tirané, 2002, f. 135.

folmes popullore, me stilin e tij autori, pér t& mbajtur né nivel té larté gjendjen
morale té babait, me ané té késaj metafore, kérkon té minimizojé sado pak
traumén, duke mos théné drejt pér drejt fjalén -vaj-(vajtim). Bartja e kuptimit
real nga vajtim, me ané té fjalées zhurmé, transmeton si mesazh, moralin e
forté, karakterin e veté Mujos, si simbol i géndresés dhe i durimit. Sipas
skemés sé gjashté funksioneve kryesore té gjuhés, ndértuar nga Jakobsoni, né
funksionin metalinguistik, né até gé e quajmé edhe kodi, e ka realizuar lidhjen
emocionale midis folésit dhe dégjuesit, né kété rast midis autorit dhe lexuesit,
i cili pérmbush até qé sipas késaj skeme té funksioneve, e quajmé funksioni
faktik.
-Qygja nana e pa djalé!-

Né kéndvéshtrimin e paré, né rastin figurativ t€ pérdorimit té fjalés
gyqe, mendimi mé i shpejté na dérgon tek krahasimi, néna mbeti si qyqe, pra
si shpendi me kété emér, i cili rri i vetmuar, ka pupla né ngjyré té zezé té
theksuar, dhe kéndon trishtueshém si né vajtim. Né kété dyzim paraprak,
midis krahasimit dhe metaforés, duke u nisur nga ajo gé pérmendém mé lart,
gé krahasimi pa lidhézén -si-, na jep metaforén, kétu, nuk mund té themi gé
jemi para njé krahasimi, por jemi pérballé njé metafore gjuhésore, né funksion
té asaj poetike (letrare). Shembujt e mé sipérm, gryké mali, gryké pusi etj. jané
té barasvlershém me -qygja nana-, njé néné gqyge apo qygare, dhe jo né sens
krahasues, gé nga tani e tutje do té jeté si gyge.

-T’u shgimté drita ty, o mori han—¢
Qi s’m’a ¢ove at naté nji fjalé,

T’u shqimté drita — né pamje té paré, né kété rast, kjo frazé té jep
pérshtypjen e njé mallkimi té miréfillté, porse edhe pse i tillé, ky mallkim vjen
né trajté té metaforizuar. Né pérdorimin gjuhésor zakonisht themi (né
mbrémje) doli Héna, ndérsa né agim, iku Héna, pra né rastin e vargut té
sipérpérmendur, mallkimi vjen me ané té metaforés —¢'u shqimté drita (t'u
shofté drita). Ngjarjet né kété bashkési shogérore, jané né koherencé té ploté
me gjuhén. Nga piképamja e aspektit diakronik, kemi njé unifikim midis
bashkésisé shogérore me até gjuhésore. Ky efekt, éshté i pranishém si né
rrafshin e pérdorimit gjuhésor, por edhe né até té nivelit artistik letrar si
rezultante e té parit.

Qi s’'m’a ¢ove at naté nji fjalé,

Me ané té fjaléve té nénés, duke iu referuar bashkébiseduesit, né kété
rast pra kemi Hénén, autori vazhdon me shumé bukuri e forcé emocionale, té
ushgejé vargun me figuracion metaforik. Héna duhej té fliste, duhej té lévizte,
dhe t& shkonte pran€ nénés pér t’i dhéné lajmin. Jemi né rast t€ barabarté, si
p.sh. —héna foli-, ose héna tha...-. Fjala si element gjuhésor, gérshetuar me
stilin poetik, na sjell krijimin, i cili i paré né dy rrafshe, pérfton:

1- ndértimin e fjalive gé na japin njé tekst, 2-ndérsa teksti me ané té fjaléve
dhe fjalive, na transmeton njé ngjarje pérftuar nga baza e formulimit stilistik

gjuhésor, pér té transmetuar mesazhin. -“Véshtrojeni fjaliné si njé
instrument, dhe kuptimin e saj, si funksionin e tij” Ludvig Vitgenshtajn
1953.° Ndérsa bazuar né kété thénie, né rrafshin stilistik dhe até komunikues,
udhéhequr dhe nga procesi metaforizues i spikatur né poemég, do té thosha: -
“Fjala duhet shikuar si njé detaj, né funksionin e instrumentit kuptim, ku t¢
dyja sé bashku jané materia e transmetimit t€ njé apo disa mesazheve
njéherésh, né njé kontekst té caktuar, e dhéné nga njé gjuhé e caktuar, apo
nga njé pérshtatje gjuhe té caktuar, ku né rastin e pérshtatjes, pérkthyesi i
gjuhéve respektive, ka njé rol té dyfishté, dhe shumé té pérgjegjshém.

Del nji heré ksi burgut t’errét,

Fol me nanén qi t’ka rrité,

S’'m’ke lan kurr kaq shum me prit!

Né vargun e paré té késaj pjese, kemi sérish njé metaforizim té varrit
me fjalén -burg-.

Sa i pérket stilemave, kemi organizim gjuhésoré dytésoré té qarté (té
kuptueshém), té cilat jané pjesé organike té organizimit dytésoré.

Orét e bjeshkés md s 'und p’e ndiejné,
Fjalén n’gojé po i a kthejné dalé,
Zémreén s rrahmi i a kan ndalé,

Lott ndér sy miré po i a krijné,
Ftyrén lotsh miré po i a shijné

Veté e bajné e e ¢ojné n’Jutbiné.

Té gjithé vargjet gé kemi shképutur, si dhe grupi i fundit, té cilin sapo
pérmendém, kané marrédhénie dytésore. Kryefjala -orét-, mbizotéron pér
vargjet pasuese, ndérsa metaforat kallézuesore, -ndiejné, ndalé, Kkrijné
(dallojné, shquajné), shijné (fshijné), e bajné (e mbajné) - shprehin né c¢do
varg, veprimet e kryefjalés. Tregimtaria poetike, éshté e thurur bukur, e
shprehur me rimé té garté, pa konsonanca. Ngjyrimet jané vepruese nga ana
stilistike, dhe plotésojné mé sé miri informacionin (mesazhin) themelor, i cili
nuk éshté i véshtiré té dekodohet.

Struktura e poemés, éshté krejtésisht sipas gramatikés sé gjuhés shqipe.
Fjalét jané té€ vendosura sipas rregullit té késaj gramatike, gjé gé déshmon jo
thjeshté pavarésiné dhe identitetin e saj, por mbi té gjitha ruajtjen e
ekzistencés sé saj, si njé nga thesaret e vecanta té trashégimisé soné historike.
Prof. dr. Gjovalin Shkurtaj né librin e tij “Sociolinguistika” shpjegon: “Mjedisi
dhe rrethanat politiko-shogérore e kulturore né té cilat jeton njé bashkési
njerézish, nuk mund té mos Iéné gjurmé edhe né gjuhén gé flet ajo...””. Porse
né rastin e ruajtjes sé gjuhés nga shqiptarét, éshté njé fenomen i vecanté, kur
tashmé historike té pushtimeve, tendencés pér ta zhdukur gjuhén shqipe, por

® 50 thénie filozofike qé& duhet t’i dijé kushdo.
" Gjovalin Shkurtaj, Sociolinguistika, shblu Tirané, 2003. Ribotim, f. 262.

dhe né rastin e emigrimeve, né bazén e saj, ajo ka mbetur e forte. “—njé
mérgaté e mogme, tashmé mé se 500-vjecare, e shpérngulur nga Arbéria e
mo¢me dhe “e mbjellé” ¢ika-Gika pérgjaté Italisé Jugore, qysh nga Peskara e
deri poshté né Sicili...edhe pas kaq shekujsh, dyetnikésia, dykulturorésia si dhe
krejt rrjedha shpirtérore e dyzuar: arbéreshe dhe italiane, éshté shfaqur aqg
dukshém edhe né gjuhén, edhe né onomastikén e bigézuar...}

Pérsa pérmendém mé lart, né pérfundim mund té themi se: -1 téré
procesi metaforizues tek “Ajkuna kjan Omerin”, éshté né funksion artistik té
tregimtarisé poetike té ngjarjes, né pérputhje té ploté me té gjithé elementét
gjuhésoré té shqipes. Metaforat gjuhésore, t&€ ndérthurura né tekst me ané té
stilemave e stilit, i kané dhéné vargjeve dhe veté ngjarjes, transmetim dinamik
té mesazhit, sipas veté kronologjisé sé fakteve episodike.

® Gjovalin Shkurtaj, Sociolinguistika, shulu, Tiran&, 2003. Ribotim, f. 262.

